
				এই পাতাটির মুদ্রণ সংশোধন করা প্রয়োজন। 
8 Ny 帕 ०ीडिश्ानिय 5िय।
শেরশাহের শাসনপ্রণালী ।
শেরশাহ কি প্ৰণালীতে দাসু্য, उ*द्र প্রভৃতির অনুসন্ধান করিতেন, তাহার দৃষ্টান্তস্বরূপ আমরা এ স্থলে দুইটী ঘটনার উল্লেখ করিতেছি। শেরশাহ যে সময় থানেশ্বরে অবস্থান করিতেছিলেন, তৎকালে তঁহার শিবির হইতে একটা অশ্ব অপহীত হইয়াছিল । ইহাতে তিনি শিবির হইতে বৃত্তাকার পঞ্চাশ ক্রোশের মধ্যে যত জমীদার ছিলেন, তঁহাদিগবে অপহৃত অশ্বের জন্য দায়ী করিয়া চোরকে তিনদিনের মধ্যে হাজির করিতে
না পারিলে তঁহাদের প্রত্যেকের প্রাণদণ্ড হইবে বলিয়া ভয় প্ৰদৰ্শন করেন । শেরশাহের এ মুষ্টিযোগ প্রয়োগে ফল হইল-জমাদারগণ মান, সম্রাম, ধন্যপ্ৰাণের আশঙ্কায় প্ৰকৃত চোর ধরিবার জন্য উঠিয়া পড়িয়া লাগিলেন। অবশেষে তঁহাদেরই চেষ্টায় বাস্তবিকই তিনদিনের মধ্যে অশ্বসহ চোর ধৃত হইয়া শেরশাহ সমীপে আনিত হইল। শেরশাহ চোরকে উপযুক্ত শাস্তি দিলেন। জমীদারগণ প্ৰাণদায় হইতে অব্যাহতি পাইয়া শেরশাহকে যথাযোগ্য অভিনন্দন করিয়া স্ব স্ব স্থানে প্ৰস্থান করিলেন ।
এটোয়ার নিকটবৰ্ত্তী ময়দানে একদা একজন মনুষ্যের মৃতদেহ পাওয়া গিয়াছিল। এই ময়দানের স্বত্ব লইয়া পার্শ্ববৰ্ত্তী গ্রাম সমূহের অধিবাসীগণের মধ্যে বিবাদ চলিতেছিল । কোন গ্রামের লোক হত্যা করিয়াছে, তাহার নির্ণয় করিতে না পারিয়া সম্রাট ঘটনাস্থলের নিকটবৰ্ত্তী একটা বৃক্ষ ছেদন করিতে আদেশ দেন। কোনও ব্যক্তি এই কাৰ্য্যের প্রতিবন্ধকতাচরণ করিলে তাহাকে ধৃত করিয়া আনয়ন করিবার আদেশ ছিল। পার্শ্ববৰ্ত্তী গ্রামের একজন লোক বৃক্ষছেদন করিতে নিষেধ করিলে তাহাকে সম্রাটের নিকট আনয়ন করা হয়। তিনি ধৃত ব্যক্তিকে বলেন, “তুমি গ্ৰাম হইতে এতদূরে একটা বৃক্ষ ছেদনের বিষয় জানিতে পারিলে, অথচ

